
HAQSEVAR  ONA  YURT,  MANGU  BO`L  OBOD!

Ўзбекистон Республикаси 
Президентининг 

Қ А Р О Р И

¢АЛЛАНИ ЕТИШТИРИШ ВА 
СОТИШДА БОЗОР ТАМОЙИЛИНИ 
ЖОРИЙ ЭТИШНИНГ £¤ШИМЧА 
ЧОРА-ТАДБИРЛАРИ Т¤¢РИСИДА

Фермер хўжаликлари ва ғаллачилик кластерларининг 
моддий манфаатдорлигини ошириш, ички бозорни буғдой ва 
ун маҳсулотлари билан узлуксиз таъминлаш, ғаллани дав
лат эҳтиёжлари учун зарур ҳажмдан ортиқ харид қилишдан 
воз кечиш орқали соҳанинг инвестициявий жозибадорлигини 
ошириш мақсадида:

1. Қишлоқ хўжалиги вазирлиги, Қорақалпоғистон Респуб
ликаси Вазирлар Кенгаши ва вилоятлар ҳокимликларининг 
2022 йил ҳосилидан суғориладиган майдонларнинг ҳар гек
таридан ўртача 2,5 тоннадан жами 2 550 минг тонна буғдой
нинг:

1 783,5 минг тоннасини товар буғдой давлат ресурси 
сифатида ҳамда 266,5 минг тоннасини уруғлик учун Молия 
вазирлиги ҳузуридаги Қишлоқ хўжалигини давлат томонидан 
қўллабқувватлаш жамғармаси (кейинги ўринларда – Жамғар
ма) маблағлари ҳисобидан харид қилиш;

500 минг тоннасини фермер хўжаликлари ҳамда бошқа 
ғалла етиштирувчилар (кейинги ўринларда – буғдой етишти
рувчилар) томонидан кейинчалик биржа савдоларида сотиш 
учун Жамғарманинг тижорат вакилида вақтинчалик сақлашга 
қабул қилиш тўғрисидаги таклифлари маъқуллансин.

2. Белгилаб қўйилсинки, 2022 йил ҳосили учун:
а) “Ўздонмаҳсулот” АК тизимидаги корхоналар товар буғ

дойни Жамғарма номидан буғдой етиштирувчилардан сотиб 
олиш, сақлаш, шунингдек, харидорларга жўнатиш тадбирла
рини амалга ошириш бўйича тижорат вакили ҳисобланади;

б) давлат ресурсларига харид қилинган товар буғдой учун 
тўловлар буғдой етиштирувчиларга тижорат вакили томони
дан Жамғарма маблағлари ҳисобидан қуйидаги босқичларда 
амалда оширилади:

дастлабки босқичда – Вазирлар Маҳкамаси томонидан 
белгиланадиган нархларда;

кейинги босқичда – биржада шаклланган ўртача нархдан 
(ўртача котировкадан) келиб чиқиб, буғдой етиштирувчилар 
билан тўлиқ қайта ҳисобкитоб қилинади;

в) буғдой етиштирувчилардан тижорат вакилида вақтинча
лик сақлаш учун қабул қилинган товар буғдой 2022 йилнинг 
июль-август ойларида биржа савдолари орқали сотилади. 
Бунда:

буғдойни ташиш (шу жумладан, ички ташиш), қабул қилиш, 
сақлаш ва харидорларга жўнатиш харажатлари тижорат ва
кили ва буғдой етиштирувчилар ўртасида тузилган шартнома 
шартларидан келиб чиқиб, Жамғарма маблағлари ҳисобидан 
қопланади;

буғдойни қабул қилиш, сақлаш ва харидорларга жўнатиш 
жараёнида юзага келадиган табиий камайиш миқдори Вазир
лар Маҳкамаси томонидан тасдиқланган тартиб асосида ҳи
собдан чиқарилади;

буғдойнинг сифати ва сақланиши бўйича назорат Вазир
лар Маҳкамаси ҳузуридаги Агросаноат мажмуи устидан назо
рат қилиш инспекцияси томонидан амалга оширилади.

3. Шундай тартиб ўрнатилсинки, унга кўра Жамғарма маб
лағлари ҳисобидан харид қилинган ва буғдой етиштирувчи
лардан вақтинчалик сақлаш учун қабул қилинган:

3 ва ундан юқори синфлардаги буғдой – мулкчилик шакли
дан қатъи назар, биржадан харид қилинган буғдойнинг 75 
фоизидан кам бўлмаган миқдордаги унни биржа савдолари 
орқали сотиш мажбуриятини олган, ун ишлаб чиқариш қувват
ларига эга бўлган тадбиркорлик субъектларига;

4 ва 5синфлардаги буғдой – барча тадбиркорлик субъект
ларига Вазирлар Маҳкамаси томонидан тасдиқланган график 
асосида биржа савдолари орқали ҳеч қандай чекловларсиз 
сотилади.

ЧИНОЗ туманида иш 
бош лаган "Агромарказ" то
морқа ер эгалари, деҳқон ва 

фермер хўжаликлари, клас
терлар, аҳоли томорқалари 
ва қишлоқ хўжалигининг бар
ча бўғинларига хизмат кўрса
тади.

ЯНГИЙЎЛ шаҳрида Та
тар миллиймаданий мар
кази ташкил этилганининг 
20 йиллиги муносабати 
билан байрам тадбири ўт
казилди. Тадбирда марказ 
аъзолари миллий қадрият
лари акс этган куйқўшиқ 
ҳамда рақслари билан 
йиғилганларга кўтаринки 
кайфият улашишди.

Республика ихтисос
лаш  тирилган кўз микро
хирур гия си илмийамалий 
тиббиёт маркази мута
хассислари ОҲАНГАРОН 
шаҳар тиббиёт бирлашма
сида бўлишди.

Шу куни маҳаллий аҳо
ли учун чуқурлаштирилган 
тиббий кўрик ташкил этил
ди.

ЗАНГИОТА туманида ДХХ туман 
 бўлими, туман прокуратураси, ИИБ 
ҳамда Ёшлар ишлари агентлиги масъ
уллари "Мен – донорман!" акциясида 
иштирок этишди. Акцияда қатнашган 
ёшлар етакчилари ҳамда ҳоким ёр
дамчилари Республика ихтисослашти
рилган Гематология марказида даво
ланаётган 252 нафар беморга 1 июнь 
– Халқаро болаларни ҳимоя қилиш куни 
муносабати билан совғалар улашишди.

ҚУЙИ ЧИРЧИҚ тума-
нида Рес публика ихтисос
лаштирилган ал лергология 
маркази раҳбари, профес
сор Илмира Разикова ва 
марказ мутахассислари 
иш тирокида "Инсон қадри 
учун!" шиори остида семи
нар тренинг бўлиб ўтди. 
Унда 186 нафар тиббиёт хо
димлари қатнашди.

Навбатдаги очиқ мулоқот 
ҳам тадбиркорларнинг му
рожаатларини тинглаш ва 
уларга амалий ёрдам кўр
сатиш мақсадида ташкил 
этилди.

Унда вилоят ҳокими 
вазифасини бажарувчи 
Зойир Мирзаев бошчили
гидаги сектор раҳбарлари, 
мутасаддилар, шу нинг дек, 
мазкур масалага бевосита 

алоқадор ташкилот ва 
идоралар раҳбарлари 
иштирок этиб, тадбиркор 
ва экспортёрларни ўйлан
тираётган масалаларга 
ечим излашди.

Мурожаат  ва  ечим

Хабарингиз бор, ҳафта-
нинг ҳар шанба куни Ўрта Чирчиқ ту-
манининг "Қумовул" ҳудудидаги вилоят Халқ қабул-
хонасида Тошкент вилояти ҳокимлиги ташаббуси билан тадбиркор 
ва экспортёрларнинг соҳадаги мавжуд муаммоларини бартараф этиш, 
таклифларини ўрганиш юзасидан очиқ мулоқот ўтказиб келинмоқда.

Кичик саноат зоналари:

МТИ¡З ВА 
МКОНИЯТлар
МАЙДОНИ

И
Муносабат

Хабарингиз бор, жорий йилнинг 26 май куни 
Президентимиз раислигида ҳудудларда мах-

сус иқтисодий ва кичик саноат зоналарини 
ташкил қилиш ва уларни муҳандис-
лик-коммуникация инфратузилмаси 

билан таъминлаш чора-тадбирла-
ри юзасидан видеоселектор йиғи-
лиши бўлиб ўтди.

ОКМК делегацияси 
ЕВРОПАДА

Яқинда Вена шаҳрида бўлиб ўтган 
“Euromoney 2022” – Марказий ва шарқий 
Европа форумида Ўзбекистон Республика-
си делегацияси ҳам иштирок этди. Делега-
ция таркибида “Олмалиқ кон-металлургия 
комбинати” акциядорлик жамияти вакил-
лари ҳам бор.

ҲамкорликВ И Л О Я Т  Б Ў Й Л А Б

Бутун дунё бўйлаб ҳар йили 
1 июнь – Халқаро болаларни 
ҳимоя қилиш куни сифа-
тида кенг нишонланади. 
Ушбу кунда дунёнинг кўп 
мамлакатларида келажак 
ворислари учун турли-ту-
ман маданий-оммавий 
тадбирлар, спорт мусо-
бақалари, қувноқ учра-
шувлар, концерт дастур-
лари ташкил этилади. 
Болалар ҳуқуқлари ва 
уларни ҳимоя қилиш 
ҳақида давра суҳбатла-
ри, мунозаралар ўткази-
лади.

Бугун – 
Халқаро 
болаларни 
ҳимоя 
қилиш 
куни

Вазирлар Маҳкамасига Иқтисодий тараққиёт ва 
камбағалликни қисқартириш вазирлигининг манфаат
дор вазирлик ва идоралар билан келишилган таклифи 
асосида мазкур бандда назарда тутилган тартибга ўз
гартириш ва қўшимчалар киритиш ваколати берилсин.

Иқтисодий тараққиёт ва камбағалликни қисқар
тириш вазирлиги 2023 йил 1 майга қадар Вазирлар 
Маҳкамасига мазкур бандда назарда тутилган тар
тибни 2023 йил ҳосили учун сақлаб қолиш ёки биржа 
савдоларини чекловларсиз ташкил этиш юзасидан 
таклиф киритсин.

4. Молия вазирлиги “Ўздонмаҳсулот” АК тизими
даги корхоналарга биржадан буғдой сотиб олиш учун 
револьвер кредитларни молиялаштириш мақсади
да Жамғарма маблағлари ҳисобидан 800 миллиард 
сўмгача тижорат банкларига Марказий банкнинг 
асосий ставкасида ресурс жойлаштирилишини таъ
минласин.

5. Адлия вазирлиги манфаатдор вазирлик ва идо
ралар билан биргаликда бир ҳафта муддатда буғдой 
етиштирувчилар томонидан етиштирилган буғдойни 
харид қилиш, вақтинчалик сақлашга қабул қилиш бўйи
ча Жамғарма ва тижорат вакили ўртасида тузиладиган 
шартномаларнинг намунавий лойиҳаларини ишлаб 
чиқсин ҳамда амалиётга жорий этилишини таъминла
син.

6. Қорақалпоғистон Республикаси Вазирлар Кенга
ши ва вилоятлар ҳокимликларининг олис, бориш қийин 
бўлган ва тоғли ҳудудларга ун ва ун маҳсулотларини 
етказиб бериш бўйича транспорт харажатларининг 50 
фоизидан ошмаган қисмини маҳаллий бюджетларнинг 
қўшимча манбалари ҳисобидан қоплаш тўғрисидаги 
таклифига розилик берилсин.

7. Жамғарма томонидан харид қилинадиган ва 
биржа савдолари орқали сотиладиган буғдойнинг ҳи
собини юритиш, харидорлар билан ўзаро ҳисобкитоб
ларни амалга ошириш мақсадида Бандлик ва меҳнат 
муносабатлари вазирлиги ҳудудий бошқармаларида
ги мавжуд штат бирликларини қисқартириш ҳисобига 
Жамғармага қўшимча 6 та штат бирлиги ажратилсин.

8. Ғаллани сотиб олиш ва сотишда янги тизим 
шаффофлиги, тўлақонли ва адолатли ишлаб кетиши
ни ҳамда буғдой етиштирувчилар манфаатдорлигини 
таъминлаш, ички бозорда ун ва дон маҳсулотлари нар
хининг ўсиши ва тақчиллигининг олдини олиш бўйича 
Республика штаби иловага мувофиқ таркибда ташкил 
этилсин.

Қуйидагилар Республика штабининг (Н. Йўлдошев) 
асосий вазифалари этиб белгилансин:

буғдойни етиштириш, қайта ишлаш, сақлаш, реа
лизация қилиш ва бошоқли дон экинлари етиштирили
шини молиялаштириш устидан назорат механизмини 
такомиллаштириш бўйича таклиф тайёрлаш;

ғаллани ўз вақтида йиғиштириб олиш, даладан дон 
қабул қилиш шохобчаларига нестнобуд қилмасдан 
олиб келиш ва график асосида биржа савдоларига 
чиқариш ишларини ташкил этиш;

тақчилликка йўл қўймаслик ва нархлар барқарор
лигини таъминлаш мақсадида ҳудуддаги истеъмол 
талаби учун зарур бўлган ун ва ун маҳсулотларини 
республиканинг бошқа ҳудудларидан ва четдан олиб 
келиш ҳамда “Ўздонмаҳсулот” АК тизимидаги корхона
ларнинг ишлаб чиқариш ҳажмлари сақлаб қолинишини 
назорат қилиш;

ғаллани тасдиқланган график асосида биржа сав
доларига чиқариш ҳамда тўловларнинг амалга ошири
лиши устидан кунлик назорат ўрнатиш;

ғаллани сотиб олиш ва сотиш бўйича янги тизим 

шаффофлиги, тўлақонли ва адолатли ишлаб кетиши
ни ҳамда буғдой етиштирувчилар манфаатдорлигини 
таъминлаш.

9. Қишлоқ хўжалиги вазирлиги ва “Ўздонмаҳсу
лот” АК манфаатдор вазирлик ҳамда идоралар би
лан биргаликда уч ой муддатда донни қабул қи
лиш ва омборлардан чиқариш жараёни, шунинг дек, 
Жамғарма, тижорат вакили ва буғдой етиштирувчи
лар ўртасидаги молиявий ҳисобкитоблар тезкор ва 
шаффоф амалга оширилишини таъминлаш мақса
дида d-xarid.uz ахборот тизимини ишга туширсин.

10. Вазирлар Маҳкамаси бир ҳафта муддатда маз
кур қарорда белгиланган вазифалар ижросини назар
да тутувчи қарорни ишлаб чиқсин.

11. Молия вазирлиги икки ой муддатда манфаатдор 
вазирлик ва идоралар билан биргаликда қонунчилик 
ҳужжатларига ушбу қарордан келиб чиқадиган ўзгарти
риш ва қўшимчалар тўғрисида Вазирлар Маҳкамасига 
таклифлар киритсин.

12. Мазкур қарорнинг ижросини самарали ташкил 
қилишга масъул ва шахсий жавобгар этиб, қишлоқ хў
жалиги вазири Ж. Ходжаев, молия вазири Т. Ишметов, 
Қорақалпоғистон Республикаси Вазирлар Кенгаши 
 Раиси ва вилоятлар ҳокимлари белгилансин.

Қарор ижросини муҳокама қилиб бориш, ижро 
учун масъул идоралар фаолиятини мувофиқлашти-
риш ва назорат қилиш Ўзбекистон Республикаси Бош 
вазирининг ўринбосарлари Ж. А. Қўчқоров ва Ш. М. Ға
ниев зиммасига юклансин.

Ўзбекистон Республикаси 
          Президенти                      Ш. МИРЗИЁЕВ

Тошкент шаҳри,
2022 йил 28 май

Маълумот учун, Марказий 
ва шарқий Европа форуми ушбу 
минтақага қизиққан молия бозори 
иштирокчилари ва инвес торлар 
учун энг муҳим йиғилиш платфор
маси ҳисобланади. Форум дунё
нинг 50 дан ортиқ мамлакатлари
дан ташриф буюрган 1 минг 200 
га яқин делегатлар, 600 дан ортиқ 
халқаро банклар, инвесторлар 
ва компаниялар ҳамда 100 дан 
ортиқ спикерлар иштирокидаги 
панел сессиялар, муҳокамалар, 
тақдимотларни ўз ичига олди.

Шунингдек, 12 та турли 
фонд лар, банк лар ва консал
тинг компаниялар вакиллари 
билан учрашувларда ҳамда па
нел муҳокамаларида комбинат 
раҳбарияти томонидан ОКМК
нинг молиявий ҳолати ва режа
лари бўйича маълумот берилди. 
Халқаро инвес торлар комбинат 
билан ҳамкорликни жуда истиқ
болли деб топди.

– Халқаро капитални ўзи
мизга жалб қилган ҳолда инвес
тицион лойиҳамизни жадал
лаштириш мақсадида, биринчи 
навбатда молиявий натижала
римизни яхшилаб, ЭСГаудитни 
амалга ошириш, ИПОга чиқиш 
ва Евробондни чоп этишни ре
жалаштирганмиз, – дейди ОКМК 
бошқаруви раисининг Рақам
лаштириш бўйича ўринбосари 
Абдулла Азизов.

Учрашувлар давомида хал
қаро инвесторларга Ўзбекистон 
Республикасида макроиқтисо
дий барқарорликни таъмин

лашга қаратилган самарали 
чоралар, давомли ислоҳотлар, 
2022–2023 йилларда акциялар
ни маҳаллий ва хорижий фонд 
бозорларида оммавий жой
лаштирилиши режалаштирил
ган “Ўзавто Моторс” АЖ, “Ўзмет
комбинат” АЖ ва “Олмалиқ КМК” 
АЖларнинг молиявий ҳолати ва 
режалари, шунингдек, давлати
мизда инвесторлар манфаати
ни ҳимоя қилишга қаратилган 
амалдаги қонунчиликдаги ўзга
ришлар бўйича маълумотлар 
берилди.

ЎзА

Йиғилишда жорий йил
нинг ўзида 2 мингта лойи
ҳани амалга ошириш, 110 
мингта янги иш ўрни яратиш 
ва 1 млрд. доллар қўшимча 
экспортни таъминлаш учун 
имкониятлар борлиги айтиб 
ўтилди. 

Шунингдек, ўтган беш 
йилда 19 та эркин иқтисодий 
зона ва 400 дан зиёд кичик 
саноат зонаси ташкил эти
либ, уларда 10 трлн. сўмлик 
мингдан ортиқ лойиҳа ишга 
туширилди.

Натижада 100 мингта иш 
ўрни яратилиб, йилига қў
шимча 45 трлн. сўмлик маҳ
сулот ишлаб чиқарила бош
ланди.

Саноат зоналаридаги 
корхоналар йилига 750 млн. 
долларлик экспорт ва 1 трлн. 
сўмдан зиёд солиқ тушумла
рини таъминламоқда.

Давлатимиз раҳбарининг 
Тошкент вилоятига 2018 йил
ги ташрифи давомида Ян
гийўл шаҳрида бўш турган 
объектлар негизида яна ик
кита кичик саноат зоналари 
ташкил этиш топшириғи бе
рилган эди.

Бугунги кунга келиб, ки
чик саноат зоналарида 31 
та лойиҳа жойлаштирилди, 
шундан 15 таси ишга тушди. 
Улар томонидан ишлаб чиқа
рилган саноат маҳсулотлари
нинг йиллик ҳажми 200 млрд. 
сўмдан ортиқни ташкил эт
моқда. Маҳсулотлар ҳажми 
эса 2 млн. долларга етмоқда.

Шу кунгача учта кичик са
ноат зоналарининг инфра
тузилмасини шакллантириш 
учун жами 3 млрд. сўм пул 
маблағи ажратилди. Ушбу 
маблағ икки йил ичида 6,2 
млрд. сўмга кўпайиб, солиқ 
ва бошқа тўловлар кўрини
шида бюджетга қайтарилди. 

Масалан, “2503” кичик 
саноат зонасида “VELLTEX” 
МЧЖ томонидан текстиль 
маҳсулотлари ишлаб чиқа
риш лойиҳаси ишга тушиши 
натижасида 102 та иш ўрни 
яратилди ва шу кунга қадар 2 

млн. АҚШ долларилик маҳсу
лотлар Россия, Украина дав
латларига экспорт қилинди. 

Ҳозирда кичик саноат зо
наларимизда амалга оши
рилаётган 15 та лойиҳа бор. 
Улардан 6 таси йил якунига 
қадар ишга тушади. 

Кутилаётган инвестиция 
ҳажми 625,1 млрд. сўмни 
(хорижий инвестициялар 48 
млн. АҚШ доллари. Булар 
– Афғонистон, Тожикистон, 
Қирғизистон, БАА), ярати
ладиган иш ўрни 1 минг 300 
тани ташкил этади. 

“Янги сифат” кичик саноат 
зонасида эса 4,6 млн. АҚШ 
доллари миқдорида хорижий 
инвестиция киритиш ҳисо
бига “ALUKABEL PAYRAV” 
МЧЖ томонидан кабель маҳ
сулотлари ишлаб чиқариш 
лойиҳаси амалга оширилиб, 
60 нафар иш ўрни яратила
ди (ҳозирги кунда қурилиш 
ишлари тўлиқ якунланиб, хо
риждан келтирилган асбоб 
ускуналар монтаж қилин
моқда).

2017 йилда 367 млрд. 
сўмлик саноат маҳсулотла
ри ишлаб чиқарилган бўлса, 
кичик саноат зоналари таш
кил этилган кундан 2021 йил
га келиб, бу кўрсаткич 724 
млрд. сўмни ташкил этди. 
Кўриниб турганидек, самара
дорлик 2017 йилга нисбатан 
357 млрд. сўмга ёки 197,2 
фоизга ошди.

Шунингдек, Президенти
мизнинг кўрсатмаларига асо
сан лойиҳаларимизга маҳал
лий бюджетдан яна 1 млрд. 
сўм ажратилмоқда. Сарф 
қилинган маблағни 1,5 йил
да бюджетга қайтарилишини 
режа қилганмиз. 

Мухтасар айтганда, му
лоқотда давлатимиз раҳбари 
томонидан белгилаб берил
ган вазифалар, ҳаётбахш 
таклифларни Янгийўл шаҳри 
мисолида бекаму кўст рўёб
га чиқариш учун бор куч ва 
имкониятимизни сафарбар 
этамиз.

Фарҳод МИРЗАЕВ,
Янгийўл шаҳар ҳокими

ОКМК ДЕЛЕГАЦИЯСИ 
ЕВРОПАДА

Тиббиёт

Республика шошилинч тиббий ёрдам илмий 
марказининг Тошкент вилояти филиалида 

бир неча йиллардан буён аҳолига сифатли тиббий 
хизмат кўрсатиб келинмоқда. Филиал 150 ўриндан 
иборат бўлиб, шундан 24 таси реанимацион койка-
лар ҳисобланади.

ТАШХИС АНИҚ –
ШИФО  МУКАММАЛ

Пресс-тур

Куни кеча вилоят ҳокимлиги 
ташаббуси билан Тошкент ту-
манида Президентимизнинг 

фармон ва қарорлари ижросини таъ-

минлаш юзасидан олиб борилаёт-
ган ислоҳотлар билан журналист ва 
блогерларни таништириш мақсадида 
пресс-тур ташкил этилди.

БИР КУНЛИК САФАР
к´п йиллик саъй-µаракатлар 

таассуроти билан ´тди

Мазкур тиббиёт муас
сасасида бир йилда 2 минг 
200 дан зиёд мураккаб жар
роҳлик амалиётлари ўтка
зилади. Клиникада 98 на
фар шифокор, 459 нафар 
ҳамшира беморларнинг 
дардини енгиллаштириш 
учун туну кун хизматда. 
Шифокорларнинг 1 нафари 
тиббиёт фанлари доктори, 
4 нафари тиббиёт фанла
ри номзоди илмий даража
ларига эга. 

Хизмат кўрсатиш сифа
ти ва технологик салоҳия
тини янада ошириш мақса
дида филиал йилданйилга 
замонавий тиббий уску
налар билан таъминлан
моқда. 

Куни кеча муассаса 
тиббий асбобускуналар 
ишлаб чиқарувчи MINDRAY 
компанияси ҳамда “Меди
коинновацион технология
лар” масъулияти чеклан
ган жамияти ҳамкорлигида 
қиймати 1 миллиард 200 
миллион сўм бўлган янги, 
инновацион тиббий асбоб
ус куналар билан жиҳоз
ланди.

Эндиликда марказда 

бош мия жароҳатидан тор
тиб, қорин бўшлиғи ҳамда 
кўкрак қафасида ўткази
лиши лозим бўлган юқори 
технологик жарроҳлик 
а м а л и ё т л а р и н и 
амалга ошириш, 
шунингдек, жарроҳ
лик амалиётидан 
чиқарилган бемор
ларнинг саломат
лигини таъминлаш 
ва мониторинг қилиш 
имконияти янада кен
гайди.

Яъни, за
м о н а в и й 
тех никалар 
бе морларни парвариш қи
лишнинг сифати ва сама
радорлигини оширишга, 
интенсив терапия бўйича 
барча маълумотларни 
бирлаштириш орқали 
асоратлар хавфини ка
майтиришга, оғир шароит
ларда беморларнинг са
марали мониторингини 
таъминлаш ва барча тиб
бий маълумотларга тезкор 
киришни таъминлашда қўл 
келмоқда.

Нигора ЎРОЛОВА
/Тошкент ҳақиқати/

Ишти
рокчилар даст
лаб “Қизғалдоқ” ма

ҳалласида жойлашган 
“NanoGen” хусусий 
шифохонаси фаолияти 
билан танишишди. Маз
кур шифохона Тошкент 

шаҳридаги генетика 
билан боғлиқ касал

ликларни даволов
чи “Генотехнология” 
клиникасининг фи

лиали бў
либ, унда 

туркиялик му
тахассислар фао

лият юритишади. 12 
ўринли шифохонада 
беморлар стационар 
усулда даволанади. 

Бунинг учун барча за
рур шароитлар яратил

ган.
Кейинги объект – “Қушқўн

ди” маҳалласида ишга туши
рилиши режалаштирилаёт
ган “Tashthermal” сиҳатгоҳи 
анча йил аввал фаолиятини 
тўхтатган экан. Мутасадди

ларнинг айтишича, мазкур 
сиҳатгоҳ табиий минерал 
суви билан машҳур бўлиб, тез 

орада янгидан таъмирланган 
ҳолда қайтадан ишга тушири
лади.

Умумий майдони 10 гектар 
сиҳатгоҳни айланиб чиқиш 
учун 8 та электромобиль кел
тирилган. 254 ўринли сиҳатгоҳ 
асосан ошқозон, юрак ва на
фас йўллари касалликлари
ни даволаш ҳамда ковиддан 

кейинги соғломлаштириш 
муолажалари учун мўлжал
ланган. Бундан ташқари, ҳу

дудда оилавий дам олиш учун 
30 та коттеж қурилган. Атро
фдаги дарахтларнинг яшилли
ги ҳудуд чиройини янада кўр
кам кўрсатади. 

Шу ерда туман ҳокими 
Одилхон Рустамов ОАВ вакил
лари билан суҳбатлашди.

– Аввалги учрашувимиз 
жорий йилнинг февраль ойи

да бўлган эди, – деди туман 
ҳокими. – Шу қисқа вақт ичи
да туманимизда бир нечта 
янги бино ва иншоотлар ишга 
туширилди. Ушбу сиҳатгоҳ 
шулардан бири. Бу ерда қўш
ни Қозоғистон ва Тожикистон 
давлатларидан ҳам давола
нувчиларни қабул қилишни 
режалаштирганмиз. Ҳозирда 
сўнгги таъмирлаш ишлари 
кетяпти, тез кунда фойдала
нишга топширамиз.

Навбатдаги манзил “MUAZ” 
академияси бўлди. Фаолия
тини бошлаганига бир ой ҳам 
бўлмаган мазкур ўқув марка
зининг асосчилари ёш оила 
экан. Улар давлатимиз томо
нидан яратиб берилаётган 
имкониятлардан фойдаланган 
ҳолда, Ёшлар ишлари агенли
ги туман бўлимининг ёрдами 
билан иш бошлашибди.

– Ўқув марказимиз 
асосан тил ўргатишга 
ихтисослашган бўлсада, 
IT, бухгалтерия, мате
матика ва абитуриент
ларни олийгоҳга тайёр
ловчи курс ларимиз ҳам 
бор, – дейди академия 
иш бошқарувчиси Азиза 
Тўлқинова. – Шу кунгача 
300 дан ортиқ ёшлардан 

ариза тушган, шундан 105 на
фари билан машғулотларни 
бошлаб юбордик. Марказимиз
га етук мутахассисларни жалб 
қилганмиз.

Эътиборлиси, ўқув мар
казида отаоналар назорати 
йўлга қўйилибди. Яъни, ота 
оналар фарзанди машғулотда 
бўлган вақтда уни тўлиқ назо
рат қила олади.

Бир кунлик пресстур “Му
наввар оқшомлар” концерт 
дастури билан ниҳоясига етди. 
Туман марказида бир неча кун
дан бери давом этаётган бун
дай маданий тадбирлар аҳо
лининг кайфиятини кўтариб, 
мароқли дам олишига хизмат 
қилаётгани айни муддао бў
либди.  

Пресстур қизиқарли учра
шувлар ва янгиликларга бой 
бўлди. Дастурга кўра, яна бир 
неча объектлар билан таниш
дик. Улар ҳақида кейинроқ ҳи
коя қиламиз.

Нозима РАСУЛОВА
/Тошкент ҳақиқати/

Аброр ЭСОНОВ
олган суратлар

МТИ¡З ВА 
МКОНИЯТлар

МАЙДОНИ
И

Яхши хабарМаънавият

Эълон

Севишганлар нима дейишади?
Тадқиқотлар мобайнида психологолимлар 

бир гуруҳ севишганлар билан суҳбат ўтказиш
ди. Шунда уларнинг 80 фоизи севган инсони
дан ўтмишини яширган. Ўтмиши ҳақида уму
ман гапирмаслик севишганларга хос хусусият 
экан.

Эр-хотинларчи?
Маълум бўлишича, эрхотинлар бирбир

ларини иложи борича алдамасликка ҳаракат 
қилишар экан. Аҳил оилаларда 10 фоизгина 
ёлғон ишлатиларкан, холос.

Қизиғи шундаки...
Одамлар бегоналарга нисбатан яқин киши

ларини кўпроқ алдашади. Тадқиқотлар пай
тида ҳар тўртинчи одамдан бири фақат яхши 
ниятда алдашини айтган. Масалан: «Умримда 
бу қадар ширин таом емагандим!» дея мулоза
мат қилиш ҳам (агар ўша таом аслида бемаза 
бўлса) ёлғон ҳисобланади.

Кўзлар – кўзгу 
Бундай таъриф бежизга берилмаган. Кўз

лар сўзимизга нисбатан кўпроқ маълумотни 
ошкор этади.

 Олимлар икки суҳбатдош устида ғалати 
тажриба ўтказишди. Суҳбат асносида ёлғончи
нинг кўз ҳаракати, кўз қорачиғи суратга олин
ди. Хулоса ўшаўша: ёлғончи алдаётиб суҳбат
дошининг кўзига қарамасликка уринди.

Шу боис сизга ишонишларини истасангиз, 

сўзлаётганда кўзингизни олиб қочманг. Одам
лар ерга боқиб ёки четга қараб гапирадиган
ларга камроқ ишонч билдиришар экан.

“Тикилиб-тикилиб қарайсан...”
 Гарчи суҳбатдошингиз сиздан умуман кўз 

узмасада, бу унинг сизга нисбатан самимий 
эканини билдирмайди. Бундай ҳолатда суҳбат
дошнинг кўз қорачиғига эътибор қилиш зарур. 
Агар у кенгайиб кетган бўлса, бу инсон сизни 
ёқтиради, торайган ҳолатдагиси сизни жини 
суймаслигини билдиради.

Товушлар ҳам сўзлайди
Овознинг қандай жаранглаши орқали ҳам 

ёлғончини фош этиш мумкин. Аслида ёлғон
чилар баланд овозда гапиришади, шу таҳлит 
ишончни кучайтиришга уринишади. Аммо овоз
нинг нотабиий чиқиши ҳам ёлғонни фош этади.

Олимлар машҳур сиёсатчи ва санъаткор
лар овозини ёзиб олиб, уни экспертларга қў
йиб беришди. Фақат улар овоз эгасини таниб 
қолмасликлари ҳамда матн мазмунини яши
риш ниятида овозни тескарисига, охиридан 
бошлаб қўйишган. Шунда қизиқ бир ҳолат 
намоён бўлди. Гарчи сиёсатчилар келажак
ка умид, ишонч, меҳроқибат ҳақида сўзлаган 
бўлсаларда, уларнинг товуш оҳангида босим 
ўтказиш ва безовталик сезилиб турган. Санъ
аткорлар эса асосан санъат соҳасидаги қийин
чилик ва муаммолар ҳақида сўзлашган. Аммо 
уларнинг овоз жарангида тинчликсеварлик, са

мимият ва некбинлик уфуриб турган. Эксперт
лар овозлардаги оҳангни тинглаб сиёсатчилар 
билан санъаткорларни жуда аниқ ажратишган.

Хотин ўрнига... маъшуқа
«Рост сўзнинг асосий белгиси оддийлик ва 

фикрни аниқ ифодалашдир. Ёлғон сўз мурак
каб, тушунарсиз ва сербўёқ бўлади», – деган 
эди Толстой.

Ёлғончи суҳбатдошини асосий мавзудан 
чалғитиш ниятида кўп гапиради. Шу билан 
бирга бир фикрни иккиуч хил шаклда такрор
лаб чарчамайди. Баъзи ёлғончилар алдаш
нинг нисбатан ишонарли усулидан фойдала
нишади. Яъни, улар рост гапга ёлғон қўшиб 
гапиришади. Бу ҳолатда уларни ажратиш қи
йинлашади.

Баъзи «бошловчи» ёлғончилар сўзларни 
нотўғри қўллашади, гапдан адашиб кетиб, тўх
таб қолишади. Баланд овозда гапириб, терлаб 
кетишади. Ғирт алдоқчилар эса киприк қоқмай 
аврашади. Аммо улар ҳам барибир хатога йўл 
қўйишади. Баъзи «шоввоз»лар хотинининг 
эмас севгилисининг исмини айтиб юборишади.

Нутқдаги хатоликлар орқали инсон шахси, 
унинг ички, яширин муаммолари ва истаклари 
борасида кўп нарсани билиб олиш мумкин.

Хулоса шуки, баъзида кишининг нима ҳақи
да гапираётганидан кўра, қандай сўзлаётгани 
муҳим. 

Мавлуда ИБРОҲИМОВА тайёрлади

“Тошкент ҳақиқати” ва “Ташкентская правда” га
зеталари жамоаси таҳририятда самарали фаолият 
юритган журналист Аброр Имомхўжаевга падари буз
руквори, Ўзбекистон Республикасида хизмат кўрсатган 
ёшлар мураббийси

Ахбор ИМОМХЎЖАЕВнинг
вафоти муносабати билан чуқур таъзия изҳор этади.

1. Олдинги йилги қабул
да мутахассислик блоки
даги 2 та фанга тенг – 3,1 
балл дан берилган эди. Бу 
йил эса шу 2 та фан муҳим
лилигига қараб даражала
нади. Масалан, математика 
йўналиши учун 1фан мате
матика (ҳар тўғри жавобга 
3,1 баллдан) , 2фан эса 
физика (ҳар тўғри жавобга 
2,1 баллдан) бўлади.

2. Мутахассислик фан
ларининг даражаланиши 
абитуриентларнинг 5 та 
йўналиш танлаш имконига 
ҳам таъсир қилади. Энди 
абитуриентлар ўтган йилги
дек мутахассислик блокида 
мавжуд 2 та фанга қараб 
эмас, балки уларнинг би
ринчи ёки иккинчи фанли
гини ҳам ҳисобга олиб 5 та 
ОТМни танлайди.

3. Барча тест топширув
чилар учун мажбурий бўл
ган 3 та фан – математика, 
она тили ва Ўзбекистон 
тарихи бўйича 10 тадан 
жами 30 та савол тушади 
ва уларга 1,1 баллдан бе
рилади (2021 йили мажбу
рий блок учун 2,1 баллдан 
берилган).

Мажбурий блокдан 
жами тўплаш мумкин бўл
ган балл – 33 балл. Бака
лавриат таълим йўнали
шига мос бўлган 2 та фан 
бўйича эса жами 60 та 
савол берилади. Биринчи 
фандан тўплаш мумкин 
бўлган максимал балл – 93 
балл, иккинчи фандан тўп
лаш мумкин бўлган макси
мал балл эса 63 балл.

Умумий ҳолда, 2022
2023 ўқув йили қабулида 
абитуриентларга 5 та фан 
бўйича жами 90 та тест 
топшириғи берилади. Бун
да тўплаш мумкин бўлган 
максимал балл – 189 бал
лни ташкил этади.

4. Бу йил кириш 
имтиҳонларида абитури
ентларга тест ларни ишлаш 
учун 3 соат вақт берилади. 
Вазирлар Маҳкамасининг 
тест топшириқларини ўтка
зишга оид 261сонли низо
мида 30 та савол учун бир 
соат вақт берилиши ёзил
ган. Демак, 90 та саволга 3 
соат вақт берилади.

5. Бу йилдан 6 та ОТМ
да тест ижодий имтиҳонга 
ўзгармоқда. Фанлар маж
муасига чет тили биринчи 
фан сифатида киритилган:

– Ўзбекистон давлат жа
ҳон тиллари университети;

– Самарқанд давлат чет 
тиллари институти;

– Тошкент давлат шарқ
шунослик университети.

Шунингдек, Тошкент 
давлат педагогика уни
верситети, Қўқон давлат 
педагогика институти, Ну
кус давлат педагогика инс
титутининг хорижий тил

лар бўйича педагог ларни 
тайёрловчи бакалавриат 
таълим йўналишларида 
чет тилидан тест эмас, 
тинглаб тушуниш, ўқиш, 
ёзиш ҳамда гапириш ком
петенцияларини аниқлаш 
ва баҳолашга қаратилган 
касбий (ижодий) имтиҳон 
олинади.

6. Баъзи йўналишларда 
имтиҳон олинадиган фан
лар ўзгарган. Давлат ОТМ
ларида таълим йўналишла
ри сони – 461 та, шундан 7 
фоизида 2 та фаннинг ўрни 
ўзгарган.

7. Мактаб ёки коллеж, 
лицейни бир йил аввал ту
гатган абитуриентларнинг 
барчаси кириш имтиҳонла
рида қатнашиш учун пул 
тўлайди. Бу йилдан бошлаб 
кириш имтиҳонлари учун 
тўлов ундирилмайдиган 
абитуриентлар тоифасига:

– «Ижтимоий ҳимоя 
ягона реестри» ахборот 
тизимида рўйхатга олинган 
шахслар ва уларнинг фар
зандлари;

– «Ёшлар дафтари»да 
рўйхатда турувчи ёшлар 
ҳам киритилди.

Бунгача озод қилинган
лар рўйхатида ногиронлиги 
бўлган шахслар ва меҳри
бонлик уйлари болалари, 
болалар шаҳарчасининг 
битирувчилари бор эди.

БУ ЙИЛГИ ¤ЗГАРИШЛАР 
¥А£ИДА ЭШИТДИНГИЗМИ?

2022 йилда абитуриентлар учун тест топши-
ришдаги ўзгариш ва янгиликлар ҳақида Давлат 
тест маркази қуйидаги маълумотларни берди:

Маълумки, жорий йилнинг 
28 январь куни Президентимиз 
томонидан мактаб таълимини 
ривожлантириш масалалари 
юзасидан ўтказилган видеосе
лектор йиғилишида мактаблар
даги таълим сифати ва мазму
нига кескин баҳо берилган эди.

Маълумотларга кўра, юрти
мизда бугунги кунда 504 минг 
педагогдан 12 фоизи ўрта мах
сус маълумотли, 38 фоизида 
эса умуман малака тоифаси 
йўқ ҳисобланади.

Сўнгги вақтларда ижтимо
ий тармоқларда ўқитувчилар
нинг дарс ўтиш жараёнидаги 
хатолик лари кенг муҳокама
ларга сабаб бўлмоқда. Хусу
сан, ўқитувчиларнинг ўзлари 
чет тилини нотўғри талаффуз 
қилиб, бузиб ўқитиши, аниқ 
фанларда жиддий хатоликлар
га йўл қўйишлар кузатилмоқда.

«Ёшликда олган билим – 
тошга ўйилган нақш кабидир», 
дейди халқимиз. Ўз фарзанди
ни келгусида олий маълумотли 
бўлишини мақсад қилган ак
сарият отаоналар бугун бор 
имконият лари, маблағини бо
ласининг мус таҳкам таълимга 
эга бўлишига сарфламоқда.

– Фарзандим 14 ёшда, – 
дей ди Маҳлиё Бўриева. – Мак
табида билим бериш қониқар
ли эмас. Бу масалада биз 
унинг синф раҳбарига, мактаб 
маъмуриятига кўп мурожаат 
қилдик. Аммо биз хоҳлаган таъ
лим сифатига ҳалибери эри
ша олмаймиз, шекилли. Вақт 
эса кутиб турмайди. Ўғлим 
улғайяпти. Келгусида уни жа
миятга керакли кадр бўлишини 
истаймиз. Унинг бўш вақтини 
мазмунли ўтказиши, керакли 
билимга эга бўлиши учун қў
шимча дарсларга бердик. Тан 
олиш лозимки, айнан репети
тор ёллаганимиздан сўнг, фар
зандимда ижобий ўзгаришлар 
кўзга ташлана бошлади. Бугун 
IT соҳасида тенгдошларига 
нисбатан анча яхши кўрсат
кичларга эришяпти.

– Қизим 11 ёш, – дейди Ма
дина Алимжонова. – Мактабда
ги ўқитиш тизимини танқид қи
лиш фикридан йироқман. Аммо 
келгусида қизимнинг олий таъ
лим даргоҳларида таҳсил олиб, 
яхши мутахассис бўлишини 
хоҳлайман. Бунинг учун эса 
ўқувчи репетиторларга бориши 
керак, деб ҳисоблайман. Аммо, 
репетитор нархлари жуда қим
мат. Битта инг лиз тилидан бир 
ойда 550 минг сўм тўлаяпмиз. 
Яна бошқа фанлардан ҳам 

қўшимча дарсларга беришни 
хоҳлардим. Афсуски, моддий 
имкониятим етарли эмас.

Давлат статистика қўмита
си томонидан тақдим этилган 
маълумотларга кўра, 2022 йил
нинг март ойида репетитор
лик нархлари февраль ойига 
нисбатан, яъни бир ойда ўр
тача 0,5 фоизга, йил бошидан 
буён эса ўртача 1,1 фоизга ош
гани кузатилган. Ўтган йилнинг 
мос даврига нисбатан, яъни 
бир йилда ўртача 10,1 фоизга 
қимматлашгани кузатилган.

– Мен олийгоҳ талабаси
ман, – дейди Нилуфар Муҳам
маджонова. – Шартнома пул
ларимга енгиллик бўлиши учун 
ўқишдан ташқари инглиз ти
лидан репетиторлик қиламан. 
Ҳар бир ўқувчи учун репетитор 
нархи 450 мингдан бошланади. 

Индивидуал дарслар учун нарх 
янада кўтарилиши мумкин. Биз 
ўқув марказларида шартнома 
асосида ишлайдиган ўқитув
чилармиз. Ўзимизга белгилан
ган маош асосида келишиб, 
ишлаймиз.

Ўтган йиллар давомида Ўз
бекистон Республикаси Халқ 
таълими вазирлиги томонидан 
мамлакатимизда таълим сифа
тини баҳолаш тизими ўрганиб 
чиқилди. Натижага кўра, шу 
пайтгача таълим тизими сифати 

ва ягона ёндашувга асосланган 
реал ҳолатни баҳоловчи тизим 
бўлмаганлиги аниқланган. Шу 
боис, бугун таълим сифатини 
аниқлаш учун бир неча ташқи 
манбалар маълумоти ўргани
либ, халқаро тажрибалар ама
лиётга жорий этилган ҳолда 
шаффоф баҳолаш мезонлари 
яратилмоқда.

Дарҳақиқат, ҳар бир оила, 
ҳар бир бола ҳаёти мактаб 
билан узвий боғлиқдир. Мак
табдаги таълим сифати назо
рати давлатнинг, жамиятнинг 
энг муҳим ишидир.

Зеро, давлатимиз раҳбари 
таъкидлаганидек: «Мактабда 
ўқи тиш методикаси ўзгармаса, 
таълим сифати ҳам, мазмуни 
ҳам, муҳит ҳам ўзгармайди».

М. ТОШҚОРАЕВА,
ЎзА

Тошкент банк коллежи томонидан 2015 йилда Ортиқов 
Комил  Қобил ўғли номига берилган К № 4048743 (рўйхат 
рақами 778) рақамли диплом йўқолганлиги сабабли

БЕКОР ҚИЛИНАДИ.

– Президентимиз ташаб
буси билан от спортини 
ҳамда замонавий бешку
раш ва поло спорт турла
рини аҳоли ўртасида кенг 
оммалаштириш, иқтидорли 
ёшларни танлаш, саралаб 
олиш ва профессионал да
ражада тайёрлаш тизими
ни йўлга қўйиш мақсадида 
қатор ишлар қилинмоқда, – 
деди Зойир Мирзаев. – Хусу
сан, бу каби мусобақалар от 
спорти билан шуғулланувчи
ларни бошқа давлат спорт
чилари билан рақобат қила 
оладиган даражага етказиш, 

халқаро талаб ва стандарт
лар асосида мутахассис
ларни тайёрлаш, соҳада 
яхши натижаларни қўлга 
киритишга кўмаклашишга 
қаратилган. Рақамларга эъ
тибор қаратадиган бўлсак, 
юртимиздаги от кўпайтириш 
ва уни парвариш лаш билан 
шуғулланаётган 60 дан зиёд 
тадбиркорларнинг 20 дан ор
тиғи Тошкент вилояти ҳисса
сига тўғри келади.

Мусобақада доирасида, 
Тошкент вилояти, Қозоғи
стон, Тожикистон давлатла
рида парваришланган Ахал

така ва тоза қонли инглиз 
зотли отлар кўргазмаси ва 
аукцион савдоси ҳам ташкил 
этилди.

Қайд этиш жоизки, маз
кур от заводи 1992 йил таш
кил этилган бўлиб, майдони 
140 гектардан ортиқ. Завод 
қадимий от зотлари, жумла
дан, Ахалтака тулпорларини 
кўпайтириш ва парвариш
лашга ихтисослаштирилган.

Тарихий манбаларда 
келтирилишича, Ахалта
ка зотли отлар бундан беш 
минг йил муқаддам пайдо 
бўлган. Осиё халқларининг 

ёзма манбаларида улар 
само тулпорлари, арғумоқ, 
учқур айғирлар, дея таъ
рифланган. Тошбитиклар, 
қояларда сақланиб қолган 
суратларнинг гувоҳлик бери
шича, Ахалтака арғумоқлари 
қадимда ҳозирги Фарғона 
водийси, Хоразм вилояти ҳу
дудларида учраган.

Бугунги кунда “Ўзбегим" 
от заводида 300 га яқин зот
ли арғумоқлар парвариш
ланмоқда. Улар орасида 
Ахалтакадан ташқари, инг
лиз ва араб зотли отлар ҳам 
бор.

£ибрайлик Мафтуна 
²олиблар сафида
Бразилиянинг Кашиас 

ду Сул штатида ташкил 
этилган Сурдоолимпиа 
(Дефлимпиада) ӯз ниҳоя-
сига етди.

Ёзги ХХIV Дефлимпиада
да дунёнинг 100 та давлати
дан ташриф буюрган 3 минг 
500 нафар вакиллар спорт
нинг 21 тури бўйича медал
лар учун курашишди.

Юртимиз шарафини ҳи
моя қилган Қибрай тумани
нинг “Обод” маҳалласида 
истиқомат қилувчи Мафту
нахон Абдиюсупова тхэквон
до бӯйича яккалик баҳсла
рида бронза медалини қўлга 
киритди.

Маълумки, муомала тушунча
си замон ва макон танламайди. 
Шунингдек, сўзлаш, тинглаш ва 
англаш тушунчалари одамзот 
яралибдики, ўзаро муносабат 
жараёнида ана шу уч бирликка 
амал қилиб келинади. Бунинг на
моён бўлиши ҳар бир халқнинг ўз 
менталитетига мос ва хос. Ўзаро 
муносабат, мурожаат қилиш жа
раёнидаги ўзни тутиш ва фикр 
алмашувлар муомала маданияти 
тушунчасида уйғунлашади.

Аслида муомала мадания
тининг асоси ўзаро тушуниш 
ва бирбирини англаш туйғуси 
ҳисобланади. Баъзан бир за
монда, бир маконда яшаймиз, 
бир жамоада ишлаймизу, лекин 
бирбиримизни тушунмасдан 
дилхиралик ларга йўл қўямиз. 
Ҳар кимнинг феълатвори, са
вия си, диди ҳар хил бўлгани 
учун, ўзига яраша муомалани та
лаб қилади. Одамзотнинг кимли
гини, маънавиятини атрофида
гиларга бўлган муносабатидан 
англаб олиш қийин эмас. Чунки, 
муомала инсон хулқатворининг 
зийнатидир.

Ўзбекистон Республикаси 
Фуқаролик кодексининг 22мод

дасида фуқаронинг муомала ла
ёқати белгиланган бўлиб, унга 
кўра, фуқаронинг ўз ҳаракатлари 
билан фуқаролик ҳуқуқларига эга 
бўлиш ва уларни амалга ошириш, 
ўзи учун фуқаролик бурчларини 
вужуд га келтириш ва уларни ба
жариш лаёқати (муомала лаёқа
ти) у вояга етгач, яъни ўн саккиз 
ёшга тўлгач тўла ҳажмда вужудга 
келади.

Вояга етгунга қадар қонуний 
асосда никоҳдан ўтган фуқаро 
никоҳдан ўтган вақтдан эътибо
ран тўла ҳажмда муомала лаёқа
тига эга бўлади.

Никоҳ тузиш натижасида эга 
бўлинган муомала лаёқати ўн 
саккиз ёшга тўлмасдан туриб ни
коҳ бекор қилинган тақдирда ҳам 
тўла сақланиб қолади.

Никоҳ ҳақиқий эмас деб то
пилганида суд вояга етмаган эр 
(хотин) суд белгилаган пайтдан 
бошлаб тўла муомала лаёқатини 

йўқотганлиги ҳақида қарор қабул 
қилиши мумкин.

Фуқаронинг муомала лаёқати
ни чеклаш – спиртли ичимликлар
ни ёки гиёҳвандлик воситаларини 
суиистеъмол қилиш натижасида 
ўз оиласини оғир моддий аҳвол
га солиб қўяётган фуқаронинг 
муомала лаёқати суд томонидан 
фуқаролик процессуал қонун ҳуж
жатларида белгиланган тартибда 
чеклаб қўйилиши мумкин. Унга 
ҳомийлик белгиланади. Бундай 
фуқаро майда маиший битим
ларни мустақил тузиш ҳуқуқига 
эга. У бошқа битимларни ҳомий

нинг розилиги билангина тузиши, 
шунинг дек, иш ҳақи, пенсия ва 
бошқа даромадлар олиши ҳамда 
уларни тасарруф этиши мумкин. 
Бироқ, бундай фуқаро ўзи тузган 

битимлар бўйича ва етказган за
рари учун мустақил равишда мул
кий жавобгар бўлади. Фуқаронинг 
муомала лаёқати чекланишига 
сабаб бўлган асослар бекор бўл
са, суд унинг муомала лаёқатини 
чеклашни бекор қилади. Фуқаро
га белгиланган ҳомийлик суд қа
рори асосида бекор қилинади.

Мухтасар айтганда, шахс маъ
навияти, муомала маданияти, 
муомала сирлари ва одоби ма
саласи замон ўзгаргани сари ҳар 
қачонгидан ҳам долзарблик касб 
этаверади. 

Бу фикрлар ўгит, ҳикматги
на эмас, балки чақириқ, даъват 
ўрнида жаранглайдиган, бар
ча фуқароларнинг зиммасидаги 
масъ улият ва мажбуриятдир. 

Азизбек НУРИМОВ,
Республика “Маънавият ва 

маърифат” маркази 
Тошкент вилояти бўлими бош 

мутахассиси

ОТ СПОРТИ:
МАРДЛИК,  ШИЖОАТ  ВА  
БАРКАМОЛЛИК  МЕЗОНИ

Ўрта Чирчиқ туманидаги “Ўзбегим" от заводига қарашли 
отчопарда "Шарқ марвариди" шиори остида Осиё чемпио-
нати ўтказилди.

Мусобақада 10 дан ортиқ давлатлардан 200 га яқин отлар 
иштирок этди. Пойга отларнинг ёшидан келиб чиқиб, мингдан 
2 минг 400 метргача бўлган масофада ташкил этилди.

Тадбирда Тошкент вилояти ҳокими вазифасини бажа-
рувчи Зойир Мирзаев иштирок этди.

Таълим

ОШИРИЛГАН 
РЕПЕТИТОР  НАРХЛАРИ
±худ эµти±ж ва имкониятлар 

уй²унми?

Алқисса РОСТ  БИЛАН  ЁЛҒОННИНГ  ОРАСИ  ҚАНЧА?Биз катталар 
фарзандларимизга 
ҳамиша: «Ёлғон га-
пирма, бўйнингга қи-
лич келса ҳам рост 
гапир», деймиз, 
аммо ўзимиз бунга 
амал қиламизми?

Тадқиқотчилар 
бир гуруҳ талаба-
лар, уй бекалари ва 
тадбиркорларни 
тест синовидан ўт-
казишди. Натижалар 
шуни кўрсатдики, 
агар биз бирон киши 
билан ўн дақиқа суҳ-
батлашсак, шунинг 
2-3 дақиқаси ёлғон-
га сарфланар экан. 
Бироқ бу ёлғонлар 
безарар, бировга 
ёмонлик келтирмай-
диган ва балки кўн-
гилни кўтариш учун 
ишлатиладиган 
манзиратлардир.

Юртимизда амалга оширилаётган ислоҳотлар жараё-
нида ҳар бир соҳа ходимларининг муомала маданияти-
ни янада юксалтириш масаласига ҳам алоҳида эътибор 
қаратилмоқда. Зотан, жамиятнинг ҳар томонлама янги-
ланишида муомала маданиятининг ўрнини англаб яшаш 
ва хизмат қилиш ҳар бир фуқаронинг Ватан равнақи, юрт 
тинчлигини асраш йўлидаги муқаддас бурчидир.

ШАХСНИНГ 
МУОМАЛА ЛАЁҚАТИ

Бугун — Халºаро болаларни 
³имоя ºилиш куни

Айни пайтда ви
лоятимизда 498 та 
давлат, 26 та таш
килотга қарашли, 
116 та хусусий, 38 
та давлатхусусий 
шериклиги асоси
да, 941 та оила
вий нодавлат, жами 
1 минг 619 та 
мактабгача таъ
лим ташкилотлари 
фаолия ти йўлга қў
йилган.

Вилоятдаги 212 
минг 851 нафар 
мактабгача ёшдаги 
болаларнинг 147 
минг 965  нафа-
ри ёки 70 фоизи 
мактабгача таъ
лимга қамраб олин
ган.

М а м л а к а т и м и з д а 
кейинги йилларда бо
лалар манфаатларини 
таъминлашга, уларнинг 
таълим олиши, соғлом 
ўсибулғайишига эъти
бор янада ошди. Эртамиз 
эгалари камолоти йўлида 
олиб борилаётган бундай 
ишларга ҳатто хорижлик 
эксперт ва мутахассис
лар ҳам юксак баҳо бе
ришмоқда.

Вилоятимизда ҳам 
сана муносабати билан 
болажонларни хурсанд 
қилиш мақсадида кўплаб 
тадбирлар, махсус томо
шалар, сайиллар уюшти
рилмоқда. 

Шунингдек, байрам 
арафасида жойлардан 
янги мактабгача таълим 
муассасалари очилаётга
ни ҳақида хабарлар кел
моқда. 

Жумладан, Пискент ту 
манининг “Файзобод” ма
ҳалласида янги мактаб
гача таълим муассасаси 
фойдаланишга топши
рилди. Боғча 37 ёшдаги 
болаларнинг 120 нафа
рини қабул қилишга тай

ёр. Замонавий, шинам 
ва ёруғ бинода болалар 
таълимтарбия олиши 
учун барча ша роит лар 
яратилган.

Чиноз туманида бир 
йўла 4 та оилавий нодав
лат мактабгача таълим 
ташкилоти иш бошлади. 
Очилиш маросимида ви
лоят мактабгача таълим 
бошқармаси ва туман му
тасаддилари ҳамда ота 
оналар иштирок этишди. 
Айниқса, ясаниб олган бо
лалар жуда қувонишди.

Зангиота туманининг 
“Намуна” маҳалласида 
120 ўринли “Нурли ҳаёт” 
номли 35сонли давлат 
мактабгача таълим таш
килоти фойдаланишга 
топширилди.

Ангрен шаҳрининг 
“Эски Жигаристон” ма
ҳалласида очилган 120 
ўринли 17сонли давлат 
мактабгача таълим таш
килоти ҳам болажонлар 

байрамига муно
сиб туҳфа бўлди.

Ушбу комедияни ўзбек тилига ис
теъдодли таржимон Мирзиёд Мирзои
дов ўгирган.

Бадиий фильм воқеалари ўтмиш 
ва замон қаҳрамонлари ҳаётида уй
ғунлашган. Шу боис XVI аср одамининг 
тили билан ХХ аср кишисининг сўз
лашувидаги сўз бирикмалари, услуб, 
иборалар, энг муҳими, ҳар бир қаҳра
моннинг характерига мос тил ўзбекчага 
қойилмақом қилиб таржима қилинган. 
Таржимон ўзбек тилининг ўзига хос жо
зибасини бутун бўйбасти билан кўрса
тишни уддалаган. 

Баъзи бир мисолларга мурожаат 
қилсак.

Шоҳ Иван Васильевич режиссёр 
Якин билан мулоқотда шундай дейди:

– Как же тебя понять, коль ты ни-
чего не говориш?

Бир қарашда “Сени қандай тушунса 
бўлади, ахир ҳеч нарса демаяпсанку”, 
дегандек гап бу. Аммо таржиманинг 
зўрлигини қаранг: 

– Ахир одамга ўхшаб сўзласанг ту-
шунаман-да...

Нақадар ўзбекона ва ўша вазиятга 
узукка кўз қўйгандек тушган ибора. 

Балконда эри Буншани (аслида 
шоҳ Иван Васильевични) кўриб қолган 
қўшни хотин гапини “Здрасьте, пожа-

луйста”, деб гап бошлайди. Энди бу 
гапнинг таржимасини эшитинг: “Вой, 
турқингдан огур-эй...”

Яна бир машҳур эпизодда Шурик
нинг танноз актёр хотини подшога:

– Вы очень темпераментный, – 
деб эркаланади.

Бу гапнинг таржимаси эса қаҳра
мон характери ва ҳаёт тарзига мос 
ҳолда:

– Сиз анчайин шўх одамга ўхшай-
сиз, – деб ўгирилган.

Режиссёр Якин билан актёр хотин 
ўртасидаги диалогда шоҳ Борис роли 
устида гап кетганда, парда ортидан 
Иван Васильевич шитоб билан чиқиб 
ҳақиқий Борис шоҳ ҳақида шундай дей
ди: 

– Так он, лукавый, презлым запла-
тил за предобрейшее? Сам захотел 
царствовать и всем владети? Пови-
нен смерди!

Албатта, бу ерда қаҳрамон XVI аср
га хос тилда сўзламоқда. Энди таржи

манинг равонлигини бир кўринга: 
– Доғули, унинг қилмиши бадкир-

дорликдан иборат эди, ўзи подшолик 
қилиб, ҳамма нарсага эга чиқмоқ-
чи бўлди. Бу қилмиши учун ўлимга 
маҳкум!

Энди ҳар ким ўз тилида ва жамият
да тутган мақомига мос тарзда гапири
ши лозим, деган талабга ҳам бир ми
сол кўрсак.

Қўшни хотин шоҳ Иван Васильевич
ни эри Бунша деб ўйлаб, зуғум қилиб 
турган жойида подшо:

– Оставь меня старушка я в печа-
ли, – дейди.

Ўзбекчасини қаранг энди:
– Мени ўз ҳолимга қўй кампир, ҳо-

зир ўзимнинг дилим сиёҳ!
“Печаль”, “Печально” сўзларининг 

луғатлардаги биринчи маънолари 
сифатида қайғу, ҳасрат, ғамғусса, 
андуҳ, маъюс, хафа сўзлари берил
ган. Хўш, таржимон нега “дилим сиёҳ” 
сўзини танлаган? Эҳтимол, мутаржим 
энг аввало, хўш, бу гапни ким айт

моқда, деган саволни ўзўзига берган 
бўлиши мумкин. Чунки, барчага ҳук
ми ўтадиган ҳукмдор қайғуга ботиб, 
ҳасрат чекиб ўтирмайдида. Унинг 
фақат дили сиёҳ бўлиши мумкин. 
Ажаб заргарона топилма!

Тиш доктори Шпакнинг молдунёга 
бой хонадонига кирган ўғри Милос
лавский: 

– Это я удачно зашел, – дейди. 
Хўш, айни ҳолатда ўғри ўзбек бўлга

нида нима дерди?
– Жуда жойига тушибман-у! – дерди.

Ва фильм таржимони битта шу 
халқона гап билан ўғрини “ўзбек”ка ай
лантирадиқўяди.

Давом этамиз. Лифтда “зиндон
банд” этилган шоҳ нажот излаб чўқина
ди ва шу пайт иттифоқо лифт эшикла
ри очилади ва у дейдики: 

– Вот что крест животворящий 
делает!

Келинг энди ушбу жумлани сўз
масўз таржима қилайлик: “Мана ти
рилтирувчи хоч нималар қилмайди?!” 

Энди таржимоннинг маҳоратига 
диққат қилинг: 

– Иймону ишончнинг хосияти шул 
эрур!..

Хуллас, бугун таржима қилинаётган 
хориж фильмларининг қуруқ, ўзбекча 
истилоҳлардан холи ва қашшоқ тили
дан тўйиб кетган томошабин шунинг 
учун ҳам ҳалиҳануз “Иван Всильевич 
касбини ўзгартиради” сингари фильм
ларни мароқ билан кўриб, соғиниб эс
ласа керак.

Жалолиддин САФОЕВ

ёхуд ҳақиқий 
таржима ва дубляж 
санъатимиздан бир 

шингил

"Вой, 
тур£ингдан 
огур-ей?"

Эслаб, эслаб
Ўзбек таржима ва  дубляж 

санъати ҳамда маҳорати 
ҳақида гап кетганда кўз ўн-
гимга “Иван Васильевич 
касбини ўзгартиради” филь-
ми келади. Ҳозир фильм 
дубляжи да иштирок этган 
бетакрор санъат усталари-
нинг маҳорати ҳақида эмас, 
мазкур фильм таржимаси ху-
сусида икки оғиз гап айтмоқ-
чимиз.

Фестивалга 
мар³або!

ҲАЙРАТ  ВА  ҲИКМАТ  
ЧОРРАҲАСИ

Тошкент воҳасининг Оҳангарон 
дарёси ҳавзаси бўйлаб бир вақтлар 
қадимий Илоқ давлати бўлганлиги 
ҳақида эшитганмисиз?

Давлатчилигимиз асрий илдизлари
нинг яққол ифодаси бўлган бу қадимий 
маданият ошёни ўзининг бой конлари би
лан бутун Шарқда машҳур бўлган. Бу ҳу
дудда миллий ҳунармандчилик, боғдор
чилик кенг ривожланиб, Буюк Ипак йўли 
маданиятида алоҳида ўрин тутган.

Бу бебаҳо тарихни халқимизга, бугун
нинг ёшларига етказиш мақсадида анъа
навий “Илоқ” этнографик фестивали ўтка
зилади.

Вилоят туризм ва маданий мерос 
бош бошқармаси, вилоят маданият бош
қармаси, Оҳангарон тумани ҳокимлиги, 
Ўзбек миллий қўғирчоқ театри, “ZOOM
Proyekt” журнали ҳамкорлигида, Халқаро 
“Олтин мерос” хайрия жамоат фондининг 
ғояси билан бешинчи марта ўтказилиши 
кутилаётган “Илоқ” этнографик фестива
лига барчангизни таклиф этамиз.

Мазкур фестиваль қадимги Илоқ дав
латининг тарихий урфодатлари, одам
ларнинг яшаш тарзи, маданиятидан да
рак бериб, унда фольклор ансамбллар, 
дорбозларнинг чиқишлари, театр уста
ларининг бадиий маҳоратлари намойиш 
этилади. Концерт дастурлари, қолаверса, 
гастро, этно, спорт туризми имконият
ларидан фестиваль меҳмонлари баҳра
манд бўладилар.

Фестиваль 2022 йил 3 июнь куни соат 
10:00 да Оҳангарон туманининг Ўрғозсой 
қишлоғида ўтказилади.


